Supliches
20a Domënia ia por l'ann Bbb
La lëtra ai Efejins nes inviëia incö ince nos da vire indortöra, da sfruté les poscibilités 
ch’i un y da ti porté dant oraziuns y cianties a Chël Bel Dî cun l’aiüt de so Spirit Sant.
Al’atlamaziun do vigni suplica „Bel Dî, ascuta nosc perié“ 
respognunse „y ciari a nosta fede“.
1) I periun por chi che incünda la fede:
ch’ai s’infides da dí ci che vá debojëgn y sais da le dí te na manira tlera 
y zënza n’ofëne degügn. (chît) Bel Dî, ascuta nosc perié - y ciari a nosta fede.
2) I periun por i teritori olach’al é vera y violënza;
che les perts en strit vëighes ite le debojëgn da chirí le dialogh y la pesc. (chît)
Bel Dî, ascuta nosc perié - y ciari a nosta fede.
3) I periun por la jënt che se döra fan sura döt le monn:
che i governanc ciares dles families che i mituns pois crësce sö sagns. (chît)  
Bel Dî, ascuta nosc perié - y ciari a nosta fede.
4) I periun por nosta ploania:
che i amará y la jënt che se stënta ciafes aiüt y confort dala comunité cristiana. (chît) 
Bel Dî, ascuta nosc perié - y ciari a nosta fede.
5) I periun por i mituns y i jogn:
ch’i sunse bugn da i acompagné, da ti dé la dërta liberté y da mantigní impara 
n bun raport de confidënza. (chît)  Bel Dî, ascuta nosc perié - y ciari a nosta fede.
6) I periun por nüsc defunc:
ch’i i mantignunse te n bun recort. Reti tö ci ch’ai nes á fat de bëgn. (chît) 
Bel Dî, ascuta nosc perié - y ciari a nosta fede.
Signur, nosc Dî,
sciöche credënc oressun ion capí, cara che é tüa orenté.
Iluminëiesse y láscesse confidé te tüa providënza
tl inom de Gejú Crist, nosc Signur. Amen.
ACLAMAZIUNS - KYRIE
Signur Gejú Crist, tö os nes scinché ci che á dorada tla vita y tla mort.
Mo nos ne se tolun nia dlaurela por te.

Kyrie eleison / Signur, pieté
Signur Gejú Crist, tö es le pan dla vita, tö os nes condüje adöm a fá comunité.
La tovaia sön la mësa dl monn é indere gonot scarzada y taiada indalater.








Christe eleison / Crist, pieté
Signur Gejú Crist, tö es le pan dla vita, tö os nes condüje adöm a fá comunite.
Mo nos suraodun gonot la meseria dla jënt tl monn.








Kyrie eleison / Signur, pieté
